ԱՄՓՈՓԱԹԵՐԹ

 ՀՀ ՆԱԽԱՐԱՐՈՒԹՅՈՒՆՆԵՐԻ ԿՈՂՄԻՑ ԿԱՏԱՐՎԱԾ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը (գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական 
հարցերի նախարար 
(11.08.2015թ. N ԱԱ/ԳԳ-2-5/7043-15)


	1. 3-րդ և 4-րդ կետերը շարադրել հետևյալ խմբագրությամբ`
 «3. Մանկական սնունդն  անվճար տրամադրվում է`

1) առանց ծնողական խնամքի մնացած երեխաներին, 

2) բժշկական ցուցումներով հատուկ սնուցողական պահանջներ ունեցող երեխաներին,

3) մայրական կաթով կերակրման բժշկական հակացուցումների դեպքում:

4) բազմապտուղ (երկու և ավելի) հղիությունից ծնված անապահովության գնահատման համակարգում ընդգրկված  30 և ավելի բարձր անապահովության միավոր ունեցող նպաստառուների երեխաներին,

5) անապահովության գնահատման համակարգում ընդգրկված  30 և ավելի բարձր անապահովության միավոր ունեցող նպաստառուների ոչ ադապտացված կաթնախառնուրդ ստացող և սնուցման ծանր խանգարում ունեցող երեխաներին,

6) մարդու իմունային անբավարարության վիրուսով վարակված մորից ծնված երեխաներին: 


	Դիտողությունը չի ընդունվել 
	Թվարկված 6 ենթակետերի տարանջատումն առանձին (4-րդ)  կետով բխում է «Երեխաներին կրծքով կերակրման խրախուսման և մանկական սննդի շրջանառության մասին» Հայաստանի Հանրապետության օրենքի տրամաբանությունից:

	
	2. Հստակեցման կարիք ունեն 4-րդ կետի 2-րդ ենթակետի «ոչ ադապտացված կաթնախառնուրդ» և 5-րդ կետի 2-րդ ենթակետի «ոչ ադապտացված արհեստական կաթնախառնուրդ» հասկացությունները
	Դիտողությունն 
 ընդունվել է
	Կատարվել է համապատասխան փոփոխություն

	
	3. 4-րդ կետի 1-ին և 2-րդ ենթակետերում «անապահովության գնահատման համակարգում ընդգրկված  30 և ավելի բարձր անապահովության միավոր» բառերը փոխարինել «ընտանիքների անապահովության գնահատման համակարգում հաշվառված` Հայաստանի Հանրապետության կառավարության կողմից յուրաքանչյուր տարի սահմանվող անապահովության սահմանային միավորից բարձր միավոր» բառերով
	Դիտողությունն 

 ընդունվել է
	Կատարվել է համապատասխան փոփոխություն

	
	4. 5-րդ կետի 1-ին և 2-րդ ենթակետերում «10-ից 30 անապահովության միավոր ունեցող» բառերը փոխարինել «10.01-ից մինչև Հայաստանի Հանրապետության կառավարության կողմից յուրաքանչյուր տարի սահմանվող անապահովության սահմանային միավորը ներառյալ միավոր ունեցող» բառերով
	Դիտողությունն 

 ընդունվել է
	Կատարվել է համապատասխան փոփոխություն

	
	5. 15-րդ կետի 7-րդ ենթակետում «դեպքերում`»  բառից հետո լրացնել «ընտանիքների» բառը, իսկ «փաստը հավաստող փաստաթղթի պատճենը» բառերը փոխարինել «վերաբերյալ սոցիալական աջակցության համապատասխան տարածքային գործակալության/բաժնի կողմից տրված տեղեկանքը» բառերով
	Դիտողությունն 

 ընդունվել է
	Կատարվել է համապատասխան փոփոխություն

	ՀՀ ֆինանսների նախարար (11.08.2015թ.  01.1/83-1/21420-15)
	1. Նախագծի վերաբերյալ կարծիք հնարավոր կլինի հայտնել ՀՀ առողջապահության նախարարությունից ՀՀ պետական բյուջեից «Բնակչության առողջության առաջնային պահպանման» ծրագրի շրջանակներում բնակչության անվճար և արտոնյալ պայմաններով դեղերով ապահովման համար նախատեսված միջոցների վերաբաշխման հաշվարկ-հիմնավորումները ստանալուց հետո:


	Դիտողությունը 
 ընդունվել է
	Աշխատանքային կարգով խնդիրը քննարկվել է համապատասխան մասնագետների հետ և ձեռք է բերվել համաձայնություն, առ այն, որ կարգի կիրարկման հետ կապված ֆինանսական լրացուցիչ բեռ չի առաջանա, ինչպես նաև չի լինի վերաբաշխման անհրաժեշտություն: Այնուամենայնիվ, «Բնակչության առողջության առաջնային պահպանման» ծրագրի շրջանակներում բնակչության անվճար և արտոնյալ պայմաններով դեղերով ապահովման համար նախատեսված միջոցների հաշվին ձեռք բերման ենթակա մանկական սննդի արժեքի  հաշվարկ-հիմնավորումը ուղարկվել է ՀՀ ֆինանսների նախարարին 26.08.2015թ. NԱՄ/03.2/9897-15 գրությամբ:

	
	2. «Իրավական ակտերի մասին» ՀՀ օրենքի (այսուհետ` Օրենք) 45-րդ հոդվածի 11-րդ մասի համաձայն` արգելվում է նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ: Այդ կապակցությամբ, առաջարկում ենք Նախագծով նախատեսվող հավելվածի 13-րդ կետի 1-ին և 3-րդ ենթակետերը համապատասխանեցնել Օրենքի պահանջին
	Դիտողությունն ընդունվել է 
	Կատարվել է համապատասխան փոփոխություն

	
	3. Նախագծով նախատեսվող հավելվածի 17-րդ կետի համաձայն` ձևաթղթի պատճենը պահվում է բժշկական կազմակերպությունում: Այդ կապակցությամբ առաջարկում ենք 

հավելվածի 19-րդ կետում «ձևաթղթերը» բառը փոխարինել «ձևաթղթերի պատճենները» բառերով:


	Դիտողությունն ընդունելի չէ
	Երեխայի օրինական ներկայացուցչին տրված ձևաթղթի բնօրինակը ներկայացվում է դեղատուն կամ դեղատնային կրպակ` մանկական սնունդը կամ հարակից ապրանքները սույն կարգին համաձայն ստանալու համար և հետևաբար պահպանվում են ձևաթղթերի բնօրինակները, իսկ դրա պատճեններըը պահվում է բժշկական կազմակերպությունում:

	ՀՀ արդարադատության նախարար ( 26.08.2015թ. N02/14/10397-15)


	1.Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն:
4.   Նախագծում անհրաժեշտ բոլոր հարցերը կարգավորված են: 
 5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

 6. Օրենսդրական տեխնիկայի կանոնները պահպանված են:
	
	

	ՀՀ ֆինանսների նախարար (28.08.2015թ. 03/83-1/23515-15 ) 


	1. ՀՀ ֆինանսների նախարարությունը քննարկել է Ձեր ս.թ. օգոստոսի 26-ի N  ԱՄ/03.2/9897-15 գրությամբ ներկայացված` «Բնակչության առողջության առաջնային պահպանման» ծրագրի շրջանակներում բնակչության անվճար և արտոնյալ պայմաններով դեղերով ապահովման համար նախատեսված միջոցների հաշվին մանկական սննդի ձեռքբերման հաշվարկ-հիմնավորումը և հայտնում է, որ  հաշվարկ-հիմնավորման վերաբերյալ դիտողություններ և առաջարկություններ չունի:


	
	Ընդունվել է ի գիտություն

	
	2. Միևնույն ժամանակ հայտնում է, որ «Մանկական սնունդը և հարակից ապրանքներն անվճար կամ ցածր գներով տրամադրելու կարգը սահմանելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ կարծիք հնարավոր կլինի հայտնել Նախագիծը և օրենսդրությամբ սահմանված փաստաթղթերը ներկայացնելուց հետո` հաշվի առնելով մեր կողմից ս.թ. օգոստոսի 11-ի N 01.1/83-1/21420-15 գրությամբ ներկայացված դիտողությունները: 
	
	Հայաստանի Հանրապետության ֆինանսների նախարարի կողմից ս.թ. օգոստոսի 11-ի N01.1/83-1/21420-15 գրությամբ ներկայացված դիտողությունները ընդունվել են և սահմանված կարգով արտացոլվել 28.08.2015թվականի NԱՄ/03.2/10015-15 գրությամբ ՀՀ կառավարության աշխատակազմին ներկայացված ամփոփաթերթում: 

	ՀՀ ֆինանսների նախարար
(2015-09-10թ.,  N01/83-1/25465-15)
	Դիտողություններ և առաջարկություններ չկան:
	
	


